
    დ. თიანეთი                                                                                             2010 წლის  15 დეკემბერი 
 

ეკონომიკის, ინფრასტრუქტურის განვითარების და ქონების მართვის  

სამსახურის მიერ 2010 წელს გაწეული მუშაობის შესახებ ანგარიშის მოსმენის 

თაობაზე 

 

,,ადგილობრივი თვითმმართველობის შესახებ’’ საქართველოს ორგანული 

კანონის 22-ე მუხლის 1-ლი პუნქტის ,,ე’’ ქვეპუნქტისა და თიანეთის 

მუნიციპალიტეტის საკრებულოს დებულების მე-3 მუხლის მე-3 ნაწილის ,,მ’’ 

ქვეპუნქტის თანახმად,  

 

                              თიანეთის მუნიციპალიტეტის საკრებულომ     

   

გ ა დ ა წ ყ ვ ი ტ ა: 
 
 

1. ცნობად იქნეს მიღებული თიანეთის მუნიციპალიტეტის გამგეობის  ეკონომიკისა 

და ინფრასტრუქტურის განვითარების სამსახურის უფროსის თემურ ტიღინაშვილის 

ანგარიში ,,თიანეთის მუნიციპალიტეტის გამგეობის ეკონომიკისა და 

ინფრასტრუქტურის განვითარების სამსახურის მიერ 2010 წელს გაწეული მუშაობის 

შესახებ’’. 

 

2. განკარგულება ამოქმედდეს საქართველოს მოქმედი კანონმდებლობის 

შესაბამისად, ხელმოწერისთანავე. 

ა ნ გ ა რ ი შ ი  

 
თიანეთის მ უნიციპალიტეტის გამგეობის ეკონომიკის, 

ინფრასტრუქტურის განვითარების და ქონების მართვის სამსახურის მიერ 

2010 წელს გაწეული მუშაობის შესახებ 

 

 
     საანგარიშო პერიოდში ადგილობრივი თვითმმართველობის ორგანოების მიერ 

ჩატარებული იქნა გარკვეული სამუშაოები მუნიციპალიტეტის ეკონომიკური 

განვითარების და სოციალური საქმიანობის ყველა სფეროში არსებული 

მდგომარეობის გაუმჯობესებისა და საფინანსო დისციპლინის განმტკიცების მიზნით. 

ეკონომიკური საქმიანობის ძირითად მიმართულებად დასახული იქნა 

ტერიტორიული მართვის  ორგანოებში არსებული პრიორიტეტულ მიმართულებათა 

(გზები,წყლები,სკვერები,სპრტული დარბაზები და სხვა) განხორციელება.თიანეთის 

მუნიციპალიტეტის გამგეობის დაქვემდებარებაში შემავალი ტერიტორიული 

ორგანოების 74 სოფელში ჩატარდა სხვადასხვა სახის სამუშაოები, რომელთა 

ღირებულებამ შეადგინა 360,4 ათასი ლარი (გზები,წყლები, ხიდები, სასოფლო-

სამეურნეო ტექნიკის შეძენა და სხვა) რომელიც განხორციელებულ იქნა სოფლის 

დახმარების პროგრამით. 

    მუნიციპალური  განვითარების ფონდიდან გამოიყო 2 280, 0 ათასი ლარი, მათ 

შორის 2 032,0 ათასი ლარი დაიხარჯა  და იხარჯება დაბაში გზების მოასფალტებისა 

და წყალსადენის სარეაბილიტაციო (მიმდინარე) სამუშაოებზე, ხოლო რაც შეეხება ამ 

მიზნით საჭირო საყოფაცხოვრებო ნარჩენების, ნაგვის გასატანი მანქანებისა და 

ურნების შეძენას  დღეის მდგომარეობით ამ მიზნით საჭირო 248,0 ათასი ლარის 

გადმორიცხვა  არ მომხდარა. 

   ანალოგიურად არ მომხდარა (15  დაკემბრის 2010წ)  სკოლების 

რეაბილიტაციისათვის გამოყოფილი თანხის 92, 5 ათასი  ლარის გადმორიცხვა. 

რეგიონალური პროექტების ფონდიდან მიმდინარე წელს გამოყოფილ იქნა სულ 1 

349, 4 ათასი ლარი, მათ შორის: 

    საქართველოს მთავრობის 2009 წლის 29 დეკემბრის # 1041 განკარგულებით: 275,4 

ათასი ლარი ( დ. თიანეთში: ვაჟა ფშაველას სახელობის კულტურისა და დასვენების 

პარკის კეთილმოწყობა და მასთან  დამაკავშირებელი ხიდის რეაბილიტაცია; #1 და 

#2 საბავშვო ბაღების კაპიტალური რემონტი;  რუსთაველის ქუჩაზე გარე ფასადების 

შეღებვა და სპორტული დარბაზის ინვენტარით აღჭურვა). 

     საქართველოს მთავრობის 2010 წლის  13 იანვრის # 40 განკარგულებით: 1 000,0 

ათასი ლარი ( თიანეთის მუნიციპალიტეტში შემავალი სოფლების:  ნაქალაქარი, 

ღულელები, ზარიძეები, ტუშურები, ჟებოტა, ჩაბანო, ახალსოფელი,  ლიშო 

წყალსადენის ქსელის რეაბილიტაცია; დ. თიანეთსა და დ. სიონში გარე განათების  

რეაბილიტაცია; თიანეთის მუნიციპალიტეტის გამგეობის ად მინისტრაციული 

შენობის კაპიტალური რემონტი; დ. თიანეთში მრავალბინიანი საცხოვრებელი 

სახლების სახურავების რეაბილიტაცია; სოფ. ჯიჯეთში  ბოგირის ტიპის მოწყობა; 

სოფ. ღულელებში ხელოვნურ საფარიანი მოედნის მოწყობა და სოფ. საყდრიონში 

სპორტული დარბაზის მშენებლობა-რეაბილიტაცია. 



      საქართველოს მთავრობის 2010 წლის 30 მარტის #418 განკარგულებით: 74,0 

ათასი ლარი მიმდინარე წლის მარტში  მომხდარი სტიქიური მოვლენების შედეგების 

სალიკვიდაციოდ ( 48,0 ათასი ლარი  სკოლების რეაბილიტაცია და 26,0 ათასი ლარი 

გზების რეაბილიტაცია). 

     თიანეთის მუნიციპალიტეტის გამგეობის  მიერ 2010 წელში სახელმწიფო  

შესყიდვებზე ჩატარდა  3 ტენდერი. მათ შორის; 

1.   მუნიციპალიტეტის სოფლებში: ზარიძეებში, ტუშურებში, ჟებოტაში,     

         ახალსოფელში,  ნაქალაქარში, ღულელებში და ლიშოში    

               წყალსადენების სათავე ნაგებობებისა და შიდა ქსელის  

               სარეაბილიტაციო  სამუშაოებზე; 

      2.      დ. თიანეთში  9  აპრილის ქუჩა #8 და #39-ში მდებარე       

        მაღალსართულიანი  შენობების სახურავების რეაბილიტაციაზე; 

3.   სოფ. საყდრიონში ( ხევსურთსოფელი) სპორტული დარბაზის   

მშენებლობა. 

      რაც შეეხება ფასთა კოტირებით განხორციელებულ  სახელმწიფო შესყიდვას 

აღნიშნულის საშუალებით განხორციელდა თიანეთის მუნიციპალიტეტის გამგეობის 

ადმინისტრაციული შენობის კაპიტალური რემონტი, ხოლო ერთ პირთან 

მოლაპარაკების საშუალებით  რამოდენიმე ათეული პროექტი. 

     ზემოთ აღნიშნული სამუშაოები, მიმდინარე წლის  15 დეკემბრის მდგომარეობით, 

შესრულებული სამუშაოს ექსპერტიზის ჩათვლით მთლიანად დასრულებულია. 

    თიანეთის მუნიციპალიტეტის მოსახლეობის ერთ-ერთი  ძირითადი შემოსავალია  

ბიუჯეტიდან მიღებული თანხა ( ხელფასი, პენსია, დახმარება) ამოტომ ბიუჯეტის 

შემოსავლის გეგმის შესრულება სათანადო ზეგავლენას ახდენს მათი ეკონომიკური 

ცხოვრების პირობების გაუმჯობესებაზე. 

    საანგარიშო პერიოდზე ჩვენი სამსახურის მიერ ამ კუთხით გატარდა რიგი 

ღონისძიებები და ამოღებულ იქნა გარკვეული რაოდენობის  თანხები , კერძოდ: 2010 

წლის წლიური გეგმის მიხედვით ქონების გადასახადი უნდა ამოღებულიყო 180,1 

ათასი ლარი, ფაქტიურად 11 თვეში ამოღებულმა თანხამ შეადგინა 180,8 ათასი ლარი; 

     საქართველოს საწარმოთა გადასახადი ( გარდა მიწისა)   გეგმით 

გათვალისწინებული იყო 162,1 ათასი ლარი, ფაქტიური შესრულება არის 162,3 ლარი; 

    ფიზიკურ პირთა ქონება ( გარდა მიწისა) წლიური გეგმა იყო 4,0 ათასი ლარი  

ფაქტიურად ამოღებულია  1.8 ათასი ლარი( გეგმასთან შედარებით 2,2 ათასი ლარით 

ნაკლები) რაზედაც მიმდინარეობს ამ კუთხით გეგმის შესასრულებლად მუშაობა; 

      სასოფლო-სამეურნეო დანიშნულების მიწაზე წლიური გეგმით 

გათვალისწინებული იყო 10,0 ათასი ლარი ფაქტიურად ამოღებულია 12,8 ათასი 

ლარი; 

      არასასოფლო-სამეურნეო  დანიშნულების მიწაზე წლიური გეგმა შეადგენდა 4,0 

ლარს, ფაქტიურად ამოღებულია 3,9 ათასი ლარი, ხოლო დასუფთავების 

მოსაკრებელი ოქტომბერ-ნოემბრის თვეში ამოღებულია 1,9 ათასი ლარი. 

      თიანეთის მუნიციპალიტეტის გამგეობის ბალანსზე რიცხული ქონების 

პრივატიზაციის მიზნით,ჩატარებულ იქნა 2 აუქციონი, აუქციონზე გამოტანილი და 

გაყიდულ იქნა შემდეგი ქონება: 

1. 530 მმ-იანი და 630 მმ-იანი დაიმეტრის, შესაბამისად 270 გრძ/მ და 500 გრძ/მ 

ლითონის მილები. 

2. დაბა სიონში მდებარე არასასოფლო-სამეურნეო დანიშნულების მიწის ნაკვეთი 

( ფართობი 455კვ.მ) 



3. სოფ. ორხევში ყოფილი საბჭოთა მეურნეობის კუთვნილი ადმინისტრაციული 

შენობა და მასზე მიმაგრებული არასასოფლო-სამეურნეო დანიშნულების 

მიწის ნაკვეთი (ფართობი 3166კვ.მ). 

      ჩვენი სამსახურის მიერ მომზადებული იქნა ნუსხა იმ 45 ობიექტისა, რომლებიც 

იმყოფებიან სახელმწიფო საკუთრებაში და შემდგომში ითვალისწინებს მის 

გადმოცემას მუნიციპალურ საკუთრებაში, აქედან 34 არის ძირითადი ქონების სახით, 

ხოლო 11 დამატებითი ქონების სახით. 

     ამჟამად გაგზავნილია მოთხოვნა ეკონომიკისა და მდგრადი განვითარების 

სამინისტროში რამოდენიმე ობიექტის მუნიციპალურ საკუთრებაში  დამატებით 

გადმოცემაზე. 

      მიმდინარე წელს შემუშავებულ იქნა მუნიციპალიტეტის ეკონომიკური 

განვითარების გეგმა 2011-2017 წლების განმავლობაში. აღნიშნული გეგმა 

უზრუნველყოფს მოსახლეობის სოციალური პრობლემების გადაჭრას, არსებული 

ეკონომიკური  დონის გაუმჯობესებასა და სამომავლო ორიენტირების განსაზღვრას. 

 

 

 

 

 

თიანეთის მუნიციპალიტეტის გამგეობის ეკონომიკის, 

 ინფრასტრუქტურის განვითარებისა და ქონების  

  მართვის სამსახურის უფროსი                                                       თ. ტიღინაშვილი 

